
	1. Արդարադատության նախարարություն
	20.03.2023թ.

	2. 
	№ /27.2/13719-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2017 թվականի մայիսի 4-ի № 526-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

1. «Հայաստանի Հանրապետության կառավարության 2017 թվականի մայիսի 4-ի № 526-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով լրացվող 40-րդ կետն անհրաժեշտ է ներկայացնել աղյուսակի տեսքով՝ հաշվի առնելով «Նորմատիվ իրավական ակտերի մասին» օրենքի 34-րդ հոդվածի 3-րդ մասի դրույթները:

	Ընդունվել, խմբագրվել է։
Որոշման նախագծի մեջ կատարվել է համապատասխան փոփոխություն։


	2. Նախագծի 2-րդ կետի «հրապարակման օրվան» բառերն անհրաժեշտ է փոխարինել «հրապարակմանը» բառով՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթները:

	Ընդունվել, խմբագրվել է։
Որոշման նախագծի մեջ կատարվել է համապատասխան փոփոխություն։


	3. Նախագծի հիմնավորման համաձայն՝ Հիմնադրամը իրականացնում է՝ «էներգախնայողության և վերականգնվող էներգետիկայի ֆինանսավորման» ծրագիրը և 2022 թվականի մարտի 4-ին կնքված «Կայունացման եւ զարգացման Եվրասիական հիմնադրամի միջոցներից դրամաշնորհի տրամադրման մասին» համաձայնագրով հաստատված «էներգաարդյունավետ տարածաշրջաններ. հասարակական շենքերում էներգախնայողության բարձրացման մեխանիզմների գործարկում և աջակցություն «կանաչ էներգետիկայի» զարգացմանը» դրամաշնորհային ծրագիրը և հաշվի առնելով ունեցած փորձը ստացվում է, որ այդ ծրագրի շրջանակներում էներգախնայողության ծառայությունների մատուցման բացառիկ իրավունքը պատկանում է Հիմնադրամին, քանի որ այլ սուբյեկտ չի կարող իրականացնել այդ ծրագրերը: Միաժամանակ հիմնավորումից պարզ է դառնում, որ համաձայն Ծրագրերի պահանջների՝ Հիմնադրամը շահառումների հետ պետք է կնքի էներգետիկ ծառայությունների մատուցման համաձայնագրեր և կատարի էներգախնայողության միջոցառումներ շահառուներին պատկանող հանրային շենքերում։ Ծրագրերի առանձնահատկություններից ելնելով Հիմնադրամի կողմից իրականացվող ծառայությունը ներառում է էներգախնայողության միջոցառուների իրականացում՝ հետաձգված երկարաժամկետ ֆինանսավորման մեխանիզմով։ Շուկայում ներկայումս չկան նմանատիպ կազմակերպություններ որոնք պատրաստ են համանման պայմաններով ծառայություններ առաջարկել։ Այսինքն՝ հիմնադրամի բացառիկությունը հիմնավորվում է միայն նշված պայմաններով ծառայություններ առաջարկելու հնարավորությամբ:
«Գնումների մասին» օրենքի 23-րդ հոդվածի 1-ին մասի 1-ին կետի համաձայն՝ գնումը կարող է կատարվել մեկ անձից, եթե գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ:
«Գնումների մասին» օրենքի 2-րդ հոդվածի 1-ին մասի 15-րդ կետի համաձայն՝ հատուկ կամ բացառիկ իրավունքը՝ իրավունք, որը բխում է իրավական կամ վարչական ակտով իրավասու մարմնի տրամադրած իրավասություններից, որի նպատակն է որոշակի գործունեության իրականացման իրավունքը (ներառյալ՝ հանրային ծառայությունների ոլորտում) վերապահել մեկ կամ սահմանափակ թվով կազմակերպությունների, և որով էապես սահմանափակվում է նման գործունեություն իրականացնելու այլ կազմակերպությունների հնարավորությունը:
Այս առումով գտնում ենք, որ հիմնադրամի կողմից այնպիսի պայմաններով ծրագրեր իրականացնելը, որոնք նմանատիպ այլ կազմակերպությունների կողմից չեն առաջարկվում, դեռևս չեն բացառում այլ կազմակերպությունների կողմից նմանատիպ կամ առավել բարենպաստ պայմաններ ներկայացնելու հնարավորությունը և նշված հիմքով հիմնադրամին որպես մեկ անձից գնման սուբյեկտ նախատեսելը խնդրահարույց է «Գնումների մասին» օրենքի 23-րդ հոդվածի տեսանկյունից: 

	Նախագիծը վերաբերում է միայն ՀՀ կառավարության որոշմամբ հաստատված ծրագրերին,  որոնց շրջանակներում ՀՀ կառավարությունը այդ ծառայությունների մատուցումը վերապահում է Հիմնադրամին։ Խոսքը ոչ թե բոլոր նմանատիպ ծառայությունների մասին է, այլ միայն ՀՀ կառավարության որոշմամբ հաստատված ծրագրերով սահմանված ու միայն Հիմնադրամին վերապահված ծառայությունների, որոնցից օգտվելու շահավետությունը շահառուներն են գնահատում։ Սույն նախագծի նպատակը բացառապես շահառուների կողմից ծրագրերից օգտվելու հնարավորության ապահովումն է, այլ ոչ թե Հիմնադրամի կողմից ծառայություններ մատուցելուն օժանդակելը։



	3. Ֆինանսների նախարարություն
	17.11.2022թ.

	
	№ 01/26-1/19943-2022

	           Ուսումնասիրելով հիշյալ գրությամբ ներկայացված նախագիծը՝ հայտնում ենք, որ դրա ընդունումը հիմնավորող փաստաթղթում բացահայտված չէ.
	էներգետիկ ծառայությունների, այդ թվում՝ էներգախնայողության ծառայությունների ձեռքբերման արդյունավետությունը պատվիրատուի՝ որպես գնորդի կարիքի բավարարման տեսանկյունից,
	Հայաստանի Հանրապետության կառավարության որոշմամբ հաստատված ծրագրերի շրջանակներում՝ քննարկվող ծառայությունների ձեռքբերման համար հատուկ կամ բացառիկ իրավունքի տրամադրումը, նկատի ունենալով շուկայում նմանատիպ ծառայություններ մատոցող այլ մասնակիցների առկայության հնարավորությունը:
	Վերոգրյալով պայմանավորված հայտնում ենք, որ նախագծի վերաբերյալ դիրքորոշում հնարավոր կլինի ներկայացնել նշված հարցերը պարզաբանվելու պարագայում:
	Ընդունվել, խմբագրվել է։
Հիմնավորման մեջ կատարվել են համապատասխան լրացումներ։

	
4. Շրջակա միջավայրի նախարարություն
	15.11.2022թ.

	
	№1/04.8/14760-2022

	        Ի պատասխան Ձեր 2022 թվականի նոյեմբերի 4-ի N ԳՍ/22.2/29658 գրության՝ «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացում կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում եմ, որ նկատի ունենալով, որ Նախագծի 1-ին կետով նախատեսվում է լրացնել Կառավարության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 4-րդ ենթակետով նախատեսված ցանկը 40-րդ կետով՝ «Հայաստանի Հանրապետության կառավարության որոշմամբ հաստատված ծրագրերի շրջանակներում պետական հիմնադրմամբ հիմնադրամներից էներգետիկ ծառայությունների, այդ թվում՝ էներգախնայողության ծառայությունների  ձեռքբերումը», առաջարկում եմ՝  համաձայն Որոշման N 1 հավելվածի 3-րդ կետի՝ նման ծրագրերը հաստատող համապատասխան Կառավարության որոշմամբ սահմանել գնման համար համապատասխան պայմաններ՝ հաշվի առնելով նաև այն հանգամանքը, որ Ցանկում ներառված գնումները կրում են հաճախ կիրառվող և պարբերական բնույթ, ի  տարբերություն վերոնշյալ լրացմամբ պայմանավորված գնման առարկայի, միաժամանակ դրանում առանձին հավելվածով սահմանել (անհրաժեշտության դեպքում) շահառուների ցանկը։
      Հաշվի առնելով վերոգրյալը՝ առաջարկում եմ լրացուցիչ քննարկել Նախագծում համապատասխան լրացում կատարելու նպատակահարմարության հարցը։

	Ընդունվել է ի գիտություն։

«Կառավարության որոշմամբ հնարավոր չէ սահմանել շահառուների ցանկը, այդպիսիք համարվում են և կարող են լինեն «Գնումների մասին» ՀՀ օրենքի համաձայն պատվիրատու համարվող ցանկացած սուբյեկտ, ով համապատասխանի Ծրագրի պահանջներին։

Ինչ վերաբերում է Ծրագրեր հաստատող որոշումների բովանդակությանը, ապա առաջարկությունները պետք է ներկայացվեն հենց այդ որոշումների ընդունման գործընթացում։

	5. Էկոնոմիկայի նախարարություն
	22.11.2022թ.

